
MOZZJONI GĦAL RIŻOLUZZJONI TAL-PARLAMENT EWROPEW

dwar is-Semestru Ewropew għall-koordinazzjoni tal-politika ekonomika 2025
(2024/2112(INI))

Il-Parlament Ewropew,

– wara li kkunsidra t-Trattat dwar il-Funzjonament tal-Unjoni Ewropea (TFUE), b’mod 
partikolari l-Artikoli 121, 126 u 136 tiegħu,

– wara li kkunsidra l-Protokoll Nru 1 tat-Trattat dwar l-Unjoni Ewropea (TUE) u t-TFUE 
dwar ir-rwol tal-parlamenti nazzjonali fl-Unjoni Ewropea,

– wara li kkunsidra l-Protokoll Nru 2 tat-TUE u t-TFUE dwar l-applikazzjoni tal-prinċipji 
tas-sussidjarjetà u tal-proporzjonalità,

– wara li kkunsidra l-Protokoll Nru 12 tat-TUE u t-TFUE dwar il-proċedura ta’ defiċit 
eċċessiv,

– wara li kkunsidra t-Trattat dwar l-Istabbiltà, il-Koordinazzjoni u l-Governanza fl-Unjoni 
Ekonomika u Monetarja,

– wara li kkunsidra r-Regolament (UE) 2024/1263 tal-Parlament Ewropew u tal-Kunsill 
tad-29 ta’ April 2024 dwar il-koordinazzjoni effettiva tal-politiki ekonomiċi u dwar is-
sorveljanza baġitarja multilaterali u li jħassar ir-Regolament tal-Kunsill (KE) Nru 
1466/971,

– wara li kkunsidra r-Regolament tal-Kunsill (UE) 2024/1264 tad-29 ta’ April 2024 li 
jemenda r-Regolament (KE) Nru 1467/97 dwar li titħaffef u li tiġi ċċarata l-
implimentazzjoni tal-proċedura ta’ defiċit eċċessiv2,

– wara li kkunsidra d-Direttiva tal-Kunsill (UE) 2024/1265 tad-29 ta’ April 2024 li 
temenda d-Direttiva 2011/85/UE dwar ir-rekwiżiti għal oqfsa baġitarji tal-Istati 
Membri3,

– wara li kkunsidra r-Regolament (UE) Nru 1173/2011 tal-Parlament Ewropew u tal-
Kunsill tas-16 ta’ Novembru 2011 dwar l-infurzar effettiv tas-sorveljanza baġitarja fiż-
żona tal-euro4,

– wara li kkunsidra r-Regolament (UE) Nru 1174/2011 tal-Parlament Ewropew u tal-
Kunsill tas-16 ta’ Novembru 2011 dwar miżuri ta’ infurzar biex jikkoreġu żbilanċi 
makroekonomiċi eċċessivi fiż-żona tal-euro5,

1 ĠU L, 2024/1263, 30.4.2024, ELI: http://data.europa.eu/eli/reg/2024/1263/oj.
2 ĠU L, 2024/1264, 30.4.2024, ELI: http://data.europa.eu/eli/reg/2024/1264/oj.
3 ĠU L, 2024/1265, 30.4.2024, ELI: http://data.europa.eu/eli/dir/2024/1265/oj.
4 ĠU L 306, 23.11.2011, p. 1, ELI: http://data.europa.eu/eli/reg/2011/1173/oj.
5 ĠU L 306, 23.11.2011, p. 8., ELI: http://data.europa.eu/eli/reg/2011/1174/oj.

http://data.europa.eu/eli/reg/2024/1263/oj
http://data.europa.eu/eli/reg/2024/1264/oj
http://data.europa.eu/eli/dir/2024/1265/oj
http://data.europa.eu/eli/reg/2011/1173/oj
http://data.europa.eu/eli/reg/2011/1174/oj

– wara li kkunsidra r-Regolament (UE) Nru 1176/2011 tal-Parlament Ewropew u tal-
Kunsill tas-16 ta’ Novembru 2011 dwar il-prevenzjoni u l-korrezzjoni tal-iżbilanċi 
makroekonomiċi6,

– wara li kkunsidra r-Regolament (UE) Nru 472/2013 tal-Parlament Ewropew u tal-
Kunsill tal-21 ta’ Mejju 2013 dwar it-tisħiħ tas-sorveljanza ekonomika u baġitarja tal-
Istati Membri fiż-żona tal-euro li jesperjenzaw jew ikunu mhedda b’diffikultajiet gravi 
fir-rigward tal-istabbiltà finanzjarja tagħhom7,

– wara li kkunsidra r-Regolament (UE) Nru 473/2013 tal-Parlament Ewropew u tal-
Kunsill tal-21 ta’ Mejju 2013 dwar dispożizzjonijiet komuni għall-monitoraġġ u l-
valutazzjoni tal-abbozzi tal-pjani baġitarji u l-iżgurar tal-korrezzjoni tad-defiċit eċċessiv 
tal-Istati Membri fiż-Żona tal-Euro8,

– wara li kkunsidra t-Tbassir Ekonomiku tar-Rebbiegħa 2024, maħruġ mill-Kummissjoni 
fil-15 ta’ Mejju 2024,

– wara li kkunsidra t-Tbassir Ekonomiku tal-Ħarifa 2024, maħruġ mill-Kummissjoni fil-
15 ta’ Novembru 2024,

– wara li kkunsidra l-Monitoraġġ tas-Sostenibbiltà tad-Dejn tal-2023, maħruġ mill-
Kummissjoni fit-22 ta’ Marzu 2024,

– wara li kkunsidra l-Komunikazzjoni tal-Kummissjoni tat-8 ta’ Marzu 2023 bit-titolu 
“Gwida tal-politika fiskali għall-2024” (COM(2023)0141),

– wara li kkunsidra r-rapport tal-Kummissjoni tad-19 ta’ Ġunju 2024 imħejji f’konformità 
mal-Artikolu (126)3 tat-Trattat dwar il-Funzjonament tal-Unjoni Ewropea 
(COM(2024)0598),

– wara li kkunsidra d-Deċiżjoni tal-Kunsill (UE) 2024/2122 tas-26 ta’ Lulju 2024 dwar l-
eżistenza ta’ defiċit eċċessiv fi Franza9,

– wara li kkunsidra d-Deċiżjoni tal-Kunsill (UE) 2024/2123 tas-26 ta’ Lulju 2024 dwar l-
eżistenza ta’ defiċit eċċessiv fl-Ungerija10,

– wara li kkunsidra d-Deċiżjoni tal-Kunsill (UE) 2024/2124 tas-26 ta’ Lulju 2024 dwar l-
eżistenza ta’ defiċit eċċessiv fl-Italja11,

– wara li kkunsidra d-Deċiżjoni tal-Kunsill (UE) 2024/2125 tas-26 ta’ Lulju 2024 dwar l-
eżistenza ta’ defiċit eċċessiv fil-Belġju12,

– wara li kkunsidra d-Deċiżjoni tal-Kunsill (UE) 2024/2128 tas-26 ta’ Lulju 2024 dwar l-

6 ĠU L 306, 23.11.2011, p. 25, ELI: http://data.europa.eu/eli/reg/2011/1176/oj.
7 ĠU L 140, 27.5.2013, p. 1, ELI: http://data.europa.eu/eli/reg/2013/472/oj.
8 ĠU L 140, 27.5.2013, p. 11, ELI: http://data.europa.eu/eli/reg/2013/473/oj.
9 ĠU L, 2024/2122, 1.8.2024, ELI: http://data.europa.eu/eli/dec/2024/2122/oj.
10 ĠU L, 2024/2123, 1.8.2024, ELI: http://data.europa.eu/eli/dec/2024/2123/oj.
11 ĠU L, 2024/2124, 1.8.2024, ELI: http://data.europa.eu/eli/dec/2024/2124/oj.
12 ĠU L, 2024/2125, 1.8.2024, ELI: http://data.europa.eu/eli/dec/2024/2125/oj.

http://data.europa.eu/eli/reg/2011/1176/oj
http://data.europa.eu/eli/reg/2013/472/oj
http://data.europa.eu/eli/reg/2013/473/oj
http://data.europa.eu/eli/dec/2024/2122/oj
http://data.europa.eu/eli/dec/2024/2123/oj
http://data.europa.eu/eli/dec/2024/2124/oj
http://data.europa.eu/eli/dec/2024/2125/oj

eżistenza ta’ defiċit eċċessiv f’Malta13,

– wara li kkunsidra d-Deċiżjoni tal-Kunsill (UE) 2024/2129 tas-26 ta’ Lulju 2024 dwar l-
eżistenza ta’ defiċit eċċessiv fis-Slovakkja14,

– wara li kkunsidra d-Deċiżjoni tal-Kunsill (UE) 2024/2133 tas-26 ta’ Lulju 2024 dwar l-
eżistenza ta’ defiċit eċċessiv fil-Polonja15,

– wara li kkunsidra d-Deċiżjoni tal-Kunsill (UE) 2024/2130 tas-26 ta’ Lulju 2024 li 
tistabbilixxi li ebda azzjoni effettiva ma ttieħdet mir-Rumanija b’reazzjoni għar-
Rakkomandazzjoni tal-Kunsill tat-18 ta’ Ġunju 202116,

– wara li kkunsidra r-Rakkomandazzjoni tal-Kunsill tat-12 ta’ April 2024 dwar il-politika 
ekonomika taż-żona tal-euro17,

– wara li kkunsidra l-valutazzjoni tal-Bord Fiskali Ewropew tat-3 ta’ Lulju 2024 dwar il-
pożizzjoni fiskali xierqa għaż-żona tal-euro fl-2025,

– wara li kkunsidra l-istqarrija tal-Grupp tal-Euro tal-15 ta’ Lulju 2024 dwar il-pożizzjoni 
fiskali xierqa għaż-żona tal-euro fl-2025,

– wara li kkunsidra r-rapport annwali tal-Bord Fiskali Ewropew tat-2 ta’ Ottubru 2024,

– wara li kkunsidra l-komunikazzjoni tal-Kummissjoni tad-19 ta’ Ġunju 2024 bit-titolu 
“Semestru Ewropew 2024 – Il-Pakkett tar-Rebbiegħa” (COM(2024)0600),

– wara li kkunsidra d-dokument ta’ ħidma 24/181 tal-Fond Monetarju Internazzjonali ta’ 
Awwissu 2024 bit-titolu: “Taming Public Debt in Europe: Outlook, Challenges, and 
Policy Response” (Inrażżnu d-Dejn Pubbliku fl-Ewropa: Prospetti, Sfidi u Rispons 
Politiku),

– wara li kkunsidra l-Monitoraġġ Fiskali tal-Fond Monetarju Internazzjonali bit-titolu 
“Putting a Lid on Public Debt” (Inwaqqfu d-Dejn Pubbliku) ta’ Ottubru 2024,

– wara li kkunsidra l-Artikolu 55 tar-Regoli ta’ Proċedura tiegħu,

– wara li kkunsidra l-opinjoni tal-Kumitat għall-Baġits,

– wara li kkunsidra r-rapport tal-Kumitat għall-Affarijiet Ekonomiċi u Monetarji 
(A10-0000/2024),

A. billi s-Semestru Ewropew għandu rwol essenzjali fil-koordinament tal-politiki 
ekonomiċi u baġitarji fl-Istati Membri;

B. billi l-valuri referenzjarji ta’ massimu ta’ 3 % tad-defiċit tal-gvern u 60 % tad-dejn 

13 ĠU L, 2024/2128, 1.8.2024, ELI: http://data.europa.eu/eli/dec/2024/2128/oj.
14 ĠU L, 2024/2129, 1.8.2024, ELI: http://data.europa.eu/eli/dec/2024/2129/oj.
15 ĠU L, 2024/2133, 1.8.2024, ELI: http://data.europa.eu/eli/dec/2024/2133/oj.
16 ĠU L, 2024/2130, 1.8.2024, ELI: http://data.europa.eu/eli/dec/2024/2130/oj.
17 ĠU C, C/2024/2807, 23.4.2024, ELI: http://data.europa.eu/eli/C/2024/2807/oj.

http://data.europa.eu/eli/dec/2024/2128/oj
http://data.europa.eu/eli/dec/2024/2129/oj
http://data.europa.eu/eli/dec/2024/2133/oj
http://data.europa.eu/eli/dec/2024/2130/oj
http://data.europa.eu/eli/C/2024/2807/oj

għall-PDG huma definiti mit-TFUE; billi l-proporzjon tad-dejn għall-PDG u d-defiċit 
nominali tal-UE għadhom ogħla mill-valuri referenzjarji;

C. billi l-konformità mar-regola tan-nefqa skont il-qafas preċedenti fiż-żona tal-euro 
(2011–2023) kienet ta’ 52 %; 

D. billi l-proċeduri ta’ defiċit eċċessiv infetħu, jew inżammu miftuħa, għal tmien Stati 
Membri fl-2024; billi xi Stati Membri ma kinux suġġett għal proċedura ta’ defiċit 
eċċessiv, minkejja li fl-2023 kellhom defiċit ta’ aktar minn 3 % tal-PDG;

E. billi f’Ġunju 2024, il-Kummissjoni kkonkludiet li fl-2023 tmien Stati Membri kienu 
qabżu l-livelli rakkomandati għat-tkabbir fin-nefqa;

1. Jinnota li, fl-aħħar ftit snin, l-UE tat prova ta’ livell għoli ta’ reżiljenza hekk kif ħabbtet 
wiċċha ma’ xokkijiet kbar, fost fatturi oħra, bis-saħħa ta’ rispons politiku kkoordinat; 
ifakkar ukoll li l-promozzjoni tat-tkabbir sostenibbli b’mod sostnut tfisser li jiġu 
promossi politiki fiskali, riformi strutturali u investimenti responsabbli li jżidu l-
produttività;

2. Jemmen li sabiex jingħelbu l-isfidi kompetittivi u ġeopolitiċi, se jkun meħtieġ it-
trasferiment tan-nefqa għal-livell tal-UE f’ċerti oqsma ta’ politika relatati mal-beni 
pubbliċi Ewropej biex tiżdied l-effiċjenza tan-nefqa pubblika ġenerali; jilqa’ l-impenn 
tal-Unjoni li żżid l-effiċjenza tan-nefqa u l-investimenti tagħha fil-kapaċitajiet ġenerali 
tad-difiża biex tissodisfa l-ħtiġijiet tagħha fil-kuntest tat-theddid u tal-isfidi għas-sigurtà 
li qed jiżdiedu; 

3. Jenfasizza l-fatt li politika industrijali konsistenti u komprensiva hija vitali biex jiżdiedu 
l-investimenti fil-kapaċità tal-innovazzjoni tal-UE, filwaqt li jiġu ppreżervati l-
kompetittività u l-integrità tas-suq uniku; 

Prospetti ekonomiċi għall-UE

4. Jinnota li, skont it-tbassir ekonomiku tal-Ħarifa 2024, maħruġ mill-Kummissjoni, il-
PDG tal-UE mistenni jikber b’0,9 % (0,8 % fiż-żona tal-euro) fl-2024 u b’1,5 % (1,3 % 
fiż-żona tal-euro) fl-2025; jinnota li għad hemm inċertezza kbira fil-prospetti ekonomiċi 
għall-UE, b’riskji li x’aktarx imorru għall-agħar aktar milli għall-aħjar; 

5. Jisħaq li l-livelli għoljin ta’ dejn jimminaw l-istabbiltà ekonomika u l-kapaċità ta’ 
rispons għall-kriżijiet; jinsab imħasseb li l-proporzjon tad-dejn pubbliku huwa proġettat 
li jiżdied (għal 83,0 % fl-UE u għal 89,6 % fiż-żona tal-euro) fl-2025, żieda mil-livelli 
fl-2024 (82,4 % għall-UE u 89,1 % għaż-żona tal-euro);

6. Jesprimi dispjaċir għall-fatt li tmien Stati Membri għandhom defiċits eċċessivi u jilqa’ l-
azzjoni korrettiva;

7. Jinnota li r-Rapport dwar il-Mekkaniżmu ta’ Twissija tal-2024 maħruġ mill-
Kummissjoni jidentifika żbilanċi makroekonomiċi fi 12-il Stat Membru;

Qafas rivedut ta’ governanza ekonomika tal-UE u l-infurzar effettiv tiegħu

8. Ifakkar li r-riforma għandha l-għan li tagħmel il-qafas aktar sempliċi, trasparenti u 
effettiv, bi sjieda nazzjonali akbar u b’infurzar aħjar; ifakkar, barra minn hekk, li 
għandha l-għan li ssaħħaħ is-sostenibbiltà fiskali permezz ta’ aġġustamenti gradwali u 
mfassla apposta, ikkomplementati minn riformi u investimenti, u li tippromwovi politiki 
fiskali kontroċikliċi;

9. Jiddeplora l-livell baxx ta’ infurzar tal-qafas tar-regoli fiskali fil-passat; jisħaq li huwa 
essenzjali li l-qafas il-ġdid jiżgura t-trattament ugwali tal-Istati Membri; jafferma li 
qafas kredibbli u ta’ suċċess jiddependi ħafna mill-implimentazzjoni rigoruża tiegħu;

10. Jafferma li enfasi mġedda fuq in-nefqa netta fuq terminu medju se tirrikjedi riformi 
komprensivi tal-proċeduri tal-ippjanar baġitarju nazzjonali fl-Istati Membri kollha;

Pjanijiet fiskali u baġitarji nazzjonali

11. Jesprimi dispjaċir għall-fatt li mhux l-Istati Membri kollha setgħu jissottomettu fil-ħin 
il-pjanijiet fiskali-strutturali nazzjonali fuq terminu medju u l-abbozzi tal-pjanijiet 
baġitarji tagħhom; jissottolinja li dan jikkostitwixxi daqqa ta’ ħarta kbira għall-
implimentazzjoni effettiva tar-regoli l-ġodda u l-kredibbiltà tagħhom; jafferma mill-
ġdid l-importanza tas-sottomissjoni f’waqtha tal-abbozzi tal-pjanijiet baġitarji biex l-
impenji deskritti fil-pjanijiet fiskali jissarrfu f’politiki konkreti;

12. Jinnota li 18-il Stat Membru pproponew devjazzjonijiet mill-perkors tan-nefqa 
ddeterminat mill-Kummissjoni u dan, f’xi każijiet, irriżulta fi tkabbir ogħla fin-nefqa 
medja; jilmenta dwar il-fatt li dawn id-devjazzjonijiet huma ġustifikati abbażi ta’ 
diskrepanzi sinifikanti bejn is-suppożizzjonijiet ekonomiċi tal-Istati Membri u dawk tal-
Kummissjoni; jistieden lill-Kummissjoni tiżgura li l-argumenti ekonomiċi li jirfdu l-
perkorsi l-ġodda proposti mill-Istati Membri jkunu sodi u mmexxija mid-data; jesprimi 
dispjaċir għall-fatt li l-Istati Membri qed idewmu l-aġġustamenti fiskali tagħhom sa’ 
tmiem il-perjodu, u dan jikkoinċidi ma’ tkabbir aktar bil-mod tal-PDG; jistieden lill-
Kummissjoni tipprevjeni l-politiki proċikliċi;

13. Jilmenta dwar il-fatt li seba’ Stati Membri biss talbu opinjoni mill-istituzzjoni fiskali 
indipendenti rilevanti tagħhom; jesprimi dispjaċir li disa’ Stati Membri ma ssodisfawx l-
obbligu tagħhom li jwettqu konsultazzjonijiet politiċi mal-awtoritajiet reġjonali u l-
partijiet ikkonċernati rilevanti qabel ma ppreżentaw il-pjanijiet nazzjonali tagħhom; 
jilmenta wkoll dwar il-fatt li diversi Stati Membri ma involvewx lill-parlamenti 
nazzjonali tagħhom fil-proċess ta’ approvazzjoni għall-pjanijiet u ma rrappurtawx jekk 
sarux il-konsultazzjonijiet meħtieġa mal-parlamenti nazzjonali;

14. Josserva li ħames Stati Membri talbu estensjoni tal-perjodu ta’ aġġustament; jinnota li r-
riformi u l-investimenti użati biex jiġġustifikaw din l-estensjoni jiddependu ħafna minn 
riformi diġà approvati fl-ambitu tal-Faċilità għall-Irkupru u r-Reżiljenza; jemmen li 
wħud minn dawn ir-riformi ma jissodisfawx biżżejjed ir-rekwiżit li juru l-kontribut 
tagħhom għat-tkabbir potenzjali tal-PDG;

Pożizzjoni fiskali

15. Jaqbel mal-Grupp tal-Euro li, minħabba l-prospetti makroekonomiċi għall-2025, għad 
hemm bżonn ta’ konsolidazzjoni fiskali gradwali u sostnuta fiż-żona tal-euro; jenfasizza 

l-ħtieġa li jitnaqqsu l-livelli għoljin ta’ defiċit u ta’ dejn b’mod li jimminimizza l-impatt 
fuq it-tkabbir;

16. Jinnota li l-implimentazzjoni tal-qafas rivedut ta’ governanza mistennija twassal għal 
pożizzjoni fiskali restrittiva għaż-żona tal-euro kollha kemm hi fl-2024 u fl-2025, u dan 
huwa xieraq fid-dawl tal-prospetti makroekonomiċi u l-ħtieġa li tkompli tissaħħaħ is-
sostenibbiltà fiskali u jiġi appoġġjat il-proċess diżinflazzjonarju li għaddej bħalissa;

17. Iqis li l-applikazzjoni rigoruża tar-regoli fiskali nfushom mhijiex kundizzjoni suffiċjenti 
biex tinkiseb l-aħjar pożizzjoni fiskali f’kull ħin; jistieden lill-Kummissjoni u lill-
Kunsill jipproponu mekkaniżmu li jgħin biex jiġi żgurat li l-pożizzjoni ċiklika għall-UE 
kollha kemm hi tkun, f’kull ħin, xierqa għall-prospetti makroekonomiċi;

Rakkomandazzjonijiet speċifiċi għall-pajjiżi

18. Jilmenta dwar il-fatt li r-rata ta’ rakkomandazzjonijiet speċifiċi għall-pajjiżi (CSRs) 
“implimentati bis-sħiħ” naqset minn 18,1 % (fil-perjodu bejn l-2011 u l-2018) għal 
13,9 % (fil-perjodu bejn l-2019 u l-2023);

19. Ifakkar fl-obbligu tal-Istati Membri li jindirizzaw is-CSRs rilevanti fl-ambitu tas-
Semestru Ewropew fil-pjanijiet fiskali nazzjonali tagħhom;

20. Jenfasizza l-fatt li l-implimentazzjoni tas-CSRs dwar it-tisħiħ ulterjuri tas-sostenibbiltà 
fiskali tas-sistemi tal-pensjonijiet pubbliċi u l-kosteffettività tas-sistemi tas-saħħa u tal-
kura fit-tul fid-dawl tal-popolazzjonijiet li qed jixjieħu għandha tibqa’ objettiv ewlieni 
għall-Istati Membri;

°

° °

21. Jagħti istruzzjonijiet lill-President tiegħu biex tgħaddi din ir-riżoluzzjoni lill-Kunsill u 
lill-Kummissjoni.

NOTA SPJEGATTIVA

Is-Semestru Ewropew jibqa’ pedament għall-koordinazzjoni tal-politiki ekonomiċi u baġitarji 
madwar l-Istati Membri fi ħdan l-Unjoni Ewropea. Ir-rapport jirrikonoxxi r-reżiljenza tal-UE 
fil-ġestjoni tal-kriżijiet u tax-xokkijiet reċenti, bis-saħħa ta’ rispons politiku kkoordinat li 
rawwem l-istabbiltà u t-tkabbir. Sabiex jinżamm dan il-momentum, hija meħtieġa attenzjoni 
mġedda għal politiki fiskali responsabbli, riformi strutturali, u investimenti li jtejbu l-
produttività. Ir-rapport jenfasizza wkoll il-pressjonijiet baġitarji li jirriżultaw minn domandi 
ġodda marbuta mal-kompetittività, l-isfidi ġeopolitiċi u t-tixjiħ tal-popolazzjoni. B’rispons 
għal dan, ir-rapporteur jirrakkomanda i) aġenda ta’ riforma strutturali, ii) sostenibbiltà fiskali 
u, iii) żieda fl-effiċjenza tan-nefqa pubblika permezz taċ-ċaqliq ta’ ċerti nefqiet għal-livell tal-
UE biex jinħolqu beni pubbliċi Ewropej f’oqsma bħad-difiża. Barra minn hekk, it-trawwim 
tal-innovazzjoni permezz ta’ politika industrijali robusta u orizzontali huwa meqjus essenzjali 
sabiex tiġi ppreżervata l-kompetittività u sabiex tiġi ssalvagwardjata l-integrità tas-suq uniku.

Ir-rapport jirrikonoxxi li l-prospetti ekonomiċi għall-2024 u l-2025 huma mxekkla mill-
inċertezza, b’riskji li x’aktarx imorru għall-agħar aktar milli għall-aħjar; Ir-rapporteur jesprimi 
tħassib dwar iż-żieda prevista fil-proporzjon tad-dejn għall-PDG tal-UE, peress li dan joħloq 
riskji għall-istabbiltà ekonomika u jillimita l-ispazju fiskali biex tirreaġixxi għal xokkijiet 
negattivi u għal kriżijiet. Hemm bżonn ta’ azzjoni rimedjali effettiva ħalli jiġu indirizzati d-
defiċits eċċessivi fit-tmien Stati Membri, u r-rapport jilqa’ l-isforzi li għaddejjin biex jiġu 
kkoreġuti dawn l-iżbilanċi.

Enfasi ewlieni tar-rapport huwa l-funzjonament tal-qafas ta’ governanza makroekonomika li 
għadu kif ġie adottat, li ilu fis-seħħ mill-2024. Dan il-qafas jirrappreżenta l-aktar żvilupp 
sinifikanti fil-proċess ta’ koordinazzjoni ekonomika. Ir-riforma għandha l-għan li tistabbilixxi 
sistema aktar sempliċi, trasparenti u effettiva li ssaħħaħ is-sostenibbiltà fiskali filwaqt li 
tippromwovi politiki kontroċikliċi. Madankollu, ir-rapporteur jenfasizza l-implimentazzjoni 
storikament dgħajfa tar-regoli fiskali fl-Unjoni Ewropea u jisħaq li l-kredibbiltà tiddependi 
mill-applikazzjoni rigoruża u t-trattament ekwu tal-Istati Membri kollha.

Ir-rapport jindirizza speċifikament l-introduzzjoni ta’ pjanijiet fiskali-strutturali nazzjonali 
ġodda fuq terminu medju u Abbozzi ta’ Pjanijiet Baġitarji. Jesprimi tħassib dwar id-dewmien 
fis-sottomissjoni minn diversi Stati Membri, peress li dan jimmina l-kredibbiltà tal-proċess. 
Ir-rapporteur jenfasizza wkoll id-diskrepanzi fis-suppożizzjonijiet ekonomiċi bejn xi Stati 
Membri u l-Kummissjoni, li wasslu għal devjazzjonijiet fil-perkorsi tan-nefqa proposti. Barra 
minn hekk, ir-rapport iwissi kontra l-konċentrazzjoni ta’ aġġustamenti fiskali fi tmiem il-
perjodu ta’ aġġustament u jistieden lill-Kummissjoni tiżgura politiki kontroċikliċi. Huwa 
kkritika wkoll in-nuqqas ta’ konsultazzjoni mal-partijiet ikkonċernati ewlenin, inklużi l-
Istituzzjonijiet Fiskali Indipendenti, l-awtoritajiet reġjonali, u l-parlamenti nazzjonali. Ir-
rapporteur jenfasizza l-ħtieġa li jiġi żgurat li r-riformi u l-investimenti inklużi fil-pjanijiet 
jikkontribwixxu ġenwinament għat-tkabbir potenzjali tal-PDG.

Ir-rapport jaqbel mal-ftehim milħuq fil-Grupp tal-Euro dwar il-ħtieġa ta’ konsolidazzjoni 
fiskali sostnuta fl-2025, u dan se jirriżulta f’pożizzjoni fiskali restrittiva. Filwaqt li dan l-
approċċ huwa xieraq minħabba l-prospetti makroekonomiċi, ir-rapport iwissi li s-sempliċi 
applikazzjoni tar-regoli fiskali hija meħtieġa iżda insuffiċjenti biex jinkisbu l-aħjar eżiti 
makroekonomiċi. Dan jappella lill-Kummissjoni u lill-Kunsill biex jistabbilixxu mekkaniżmi 

li jiżguraw li l-pożizzjoni fiskali aggregata fl-UE tirrispondi għall-kundizzjonijiet ċikliċi. 

Fl-aħħar nett, ir-rapporteur jenfasizza l-importanza tal-implimentazzjoni tar-
Rakkomandazzjonijiet Speċifiċi għall-Pajjiżi (CSRs) bħala element kritiku tas-Semestru 
Ewropew. Barra minn hekk, ir-rapport iqajjem tħassib dwar ir-rata dejjem tonqos ta’ CSRs 
“implimentati bis-sħiħ”. L-Istati Membri huma mfakkra fir-responsabbiltà tagħhom li 
jintegraw is-CSRs fil-pjanijiet fiskali nazzjonali tagħhom, b’mod partikolari f’oqsma ta’ 
prijorità bħas-sostenibbiltà tas-sistema tal-pensjonijiet u l-effiċjenza tan-nefqa fuq il-kura tas-
saħħa.

ANNESS: ENTITAJIET JEW PERSUNI
LI R-RAPPORTEUR IRĊIEVA KONTRIBUT MINGĦANDHOM

F’konformità mal-Artikolu 8 tal-Anness I tar-Regoli ta’ Proċedura, ir-rapporteur jiddikjara li 
rċieva kontribut mill-entitajiet jew il-persuni li ġejjin fit-tħejjija tal-abbozz ta’ rapport:

Entità u/jew persuna

Il-lista ta’ hawn fuq hija mfassla taħt ir-responsabbiltà esklużiva tar-rapporteur.

Meta persuni fiżiċi jkunu identifikati fil-lista b’isimhom, bil-funzjoni tagħhom jew bit-tnejn, 
ir-rapporteur jiddikjara li ppreżenta lill-persuni fiżiċi kkonċernati l-Avviż tal-Parlament 
Ewropew Nru 484 dwar il-Protezzjoni tad-Data (https://www.europarl.europa.eu/data-
protect/index.do), li jistabbilixxi l-kundizzjonijiet applikabbli għall-ipproċessar tad-data 
personali tagħhom u d-drittijiet marbuta ma’ dak l-ipproċessar.


